
Saa ↄfa yi wↄ afa ahodoↄ mmiɛnsa, ↄfa I, ↄfa II, ↄfa III.Bua nsɛmmisa baako firi ↄfa I na 

bua nsɛmmisa a ɛwↄ ↄfa II ne III nyinaa 

ƆFA I  COMPOSITION - SUSUTWERƐ (30 MARKS)]    

1. Fa nsɛmfua bɛyɛ ɔha aduonum twerɛ deɛ ɛdidi soɔ yi mu baako ho asɛm. 

a. Twerɛ krataa kɔma w’adamfo a ɔwɔ sukuu foforɔ mu na kyerɛ no nsrahwɛ bi a wokɔɔ no 

nnansa yi. 

b. Kyerɛ sɛdeɛ wɔnwono kɛntɛn anaa kɛtɛ. 

d. Wopɛ sɛ woyɛ Tikyani anaa Nɛɛse?   

e. Twerɛ ogyahyehyeɛ bi a ɛsii wɔ wo kurom ne deɛ ɛsii akyire.                                                                                                                                 

 SECTION B   COMPREHENSION(10 marks) 

2. Kenkan deɛ ɛdidi soɔ yi na bua nsɛmmisa no nyinaa. 

               Da koro bi maame bi ne ne ba ketewa bi kɔɔ afuom. Ɔde abɔfra no kɔtoo dua bi ase. 

Berɛ a ɔreyɛ adwuma no, abɔfra no suiɛ. Ɔkɔmaa no nufoɔ sane dedaa no dua no ase. Ɔkɔtoaa 

n’adwuma so. Abɔfra no sane suu bio. Saa berɛ yi, Ɔkɔreɛ mmɔborɔhunufoɔ bi bɛkotoo abɔfra 

no nkyɛn de n’ataban huhuu ne ho. Maame no huu saa no, ɔbɔɔ hu na ɔteaa mu. Ɔrekɔ ne ba no 

ho ara pɛ, na Ɔkɔreɛ no tu kɔeɛ. Ɔsane kɔmaa abɔfra no nufoɔ bio de no hyɛɛ n’akyi. Ɔkɔɔ fie 

no wanka hwee ankyerɛ ne kunu. 

               Adeɛ kyeeɛ no, maame no sane kɔɔ afuom hɔ. Asɛm korɔ no sane sii bio. Da no deɛ 

ɔbɔɔ ne kunu amanneɛ, nanso wannye n’asɛm no anni. Ne nnansa soɔ no maame no sane kɔɔ 

afuo no mu. Abɔfra no firii aseɛ suiɛ no, maame no kɔfrɛɛ ne kunu no. Papa no faa n’agyan ne 

mmɛmma mmiɛnsa. Wɔduruu afuo no mu no, maame no maa ne kunu no kɔhuntaeɛ berɛ a ɔreyɛ 

adwuma. 

               Abɔfra no suu dendenden. Deɛ papa no hunuu ne sɛ, Ɔkɔreɛ no abɛbutu abɔfra no ho. 

Papa no ho dwirii no. Ɔgyenee n’ani sɛ ɔto n’agyan no abɔ Ɔkɔreɛ no. Ɔkɔreɛ no twee ne ho na 

agyan no wɔɔ abɔfra no. Ɔkɔreɛ no tu kɔɔ dua bi so. Papa no ne ne yere no hyɛɛ aseɛ suu 

dendenden berɛ a wohunuu sɛ wɔn ba no aka baabi no. Afei Ɔkɔreɛ no kaa sɛ “Wɔmfa bɔne 

ntua papa so ka”.  

Nsɛmmisa

 

a. Da a ɛdi kan a maame no hunuu Ɔkɔreɛ no, deɛn na ɔyɛeɛ? 

b. Deɛn na Ɔkɔreɛ no yɛɛ abɔfra no? 

c. Mprɛ sɛn na maame no hunuu Ɔkɔreɛ no? 

d. Adɛn nti na da a ɛdi kan no, maame no anka asɛm no ankyerɛ ne kunu? 

e. Adɛn nti na papa no annye ne yere no asɛm no anni? 

f. Deɛn na ɛkyerɛ sɛ Ɔkɔreɛ no amma sɛ ɔrebɛyɛ abɔfra no bɔne bi? 

g. Kyerɛ asɛm yi ase: kɔhuntaeɛ. 

h. Deɛn nsɛm na ɛwɔ ayɛsɛm yi mu a ɛkyerɛ sɛ abɔfra no awu? 



i. Kyerɛ wei ase: Wɔmfa bɔne ntua papa so ka. 

j. Fa nsɛmfua a ɛmmoro nson to ayɛsɛm yi din. 

 

ƆFA III 

Lexis and Structure 

3. Twerɛ edin asɛmfua a ɛwɔ ɔkasamu a ɛdidi soɔ yi biara mu. 

a. Nnora ɔboroo abarimaa no. 

b. Anigyeɛ wɔ ha. 

c. Wɔwɔ afuo. 

d. Mɛnsa rekasa. 

e. Yehia asomdwoeɛ. 

 

Fa atwerɛ mu nsɛnkyerɛnne a ɛfata twerɛ ɔkasamu a ɛdidi soɔ yi mu biara yie. 

f. Ɔde amango ankaa ne aborɔbɛ baeɛ. 

g. Ghana ahenkuro ne nkran. 

h. Ɛhefa na wɔkɔeɛ 

i. Papa no maa boatemaa sika. 

j. Hɛ, gyae 

Twerɛ ɛdin nkyerɛkyerɛmu a ɛwɔ ɔkasamu a ɛdidi soɔ yi mu biara mu. 

k. Maame no fura ntoma tuntum. 

l. Anomaa ketewa no tu kɔeɛ. 

m. Wɔakum abirekyie kɛseɛ no. 

n. Papa no boroo ne babarima onihafoɔ no. 

o. Ɔbaa no wɔ atadeɛ dada bi. 

Twerɛ nsɛmfua a wɔasensane aseɛ no mu biara abirabɔ. 

p. Abɔfra no te fie no anim. 

q. Fa sika no hyɛ adaka no ase. 

r. Papa sikani no aba. 

s. Kwaku resu. 

t. Tena ha. 

  

 

 

 

 

 

 

 

 

 

 



 

PAPER 1 [40 Marks] 45 minutes 

1. Sɛ wo dɔfo bi bɛsra wo awia na ɔrekɔ a, 

woma no 

A. due ne awɔ          

B. due ne wia 

C. due ne brɛ          

D. due ne nwunu  

2. Sɛ wone obi rekɔ baabi na ɔdi kan na 

wokɔto no a, wokyea hyia no sɛ ……….. 

A. mema wo ahyia          

B. mema wo ɔduru 

C. nkyɛre ba                    

D. mema wo akwaaba 

3. Wɔwo abɔfra na ɔdi ………… a, wotɔ ne 

din. 

A. adaduanan           

B. afe 

C. nnawɔtwe           

D. bosome 

4. Akanfoɔ de wɔn babarima panin to … 

A. abusuapanin         

B. agya nua panin 

C. agya kumaa           

D. agya papa 

5. Sɛ ɔbarima ware a, ne yere maame 

nuanom yɛ ne  

A. nsenom                

B. koranom 

C. nkumaafoɔ         

D. nsenkumaa 

6. Sɛ ɔbaa ware a, ne kunu nuammarima yɛ 

ne … 

A. koranom          

B. nkontanom 

C. nsenom            

D. kununom 

 

7. Ɔbaa ware a, ne kunu nuammarima mma 

yɛ ne … 

A. koramma             

B. nananom   

C. mmanoma         

D. mma  

8. Nsuo ne nsa a wɔde sɔ abɔfra anom berɛ a 

wɔreto ne din no kyerɛ ……….. 

A. ahoɔden           

B. anoteɛ 

C. nokɔrɛdie        

D. papa ne bɔne 

9. Ntaafoɔ akyiwadeɛ ne ………… 

A. akokɔ         

B. kusie         

C. ɔtwe    

D. wansane 

10. Akanman mu sɛ obi rewu a, ………… 

A. wɔgu n’anom nsuo   

B. wɔde no to ne benkum so 

C. wɔnsɔ ne mu           

D. wɔ teatea no 

11. Nnoɔma a Akanfoɔ de gya owufoɔ kwan 

no wɔfrɛ no sɛn? 

A. Akatasodeɛ      

B. Akyɛdeɛ   

C. Asiedeɛ           

D. Nkradiɛ 

12. Sɛ obi de ka na ɔwu a, hwan na ɔtua ka 

no? 

A. Abusuapanin         

B. anuanom       

C. obiara ntua            

D. odiadefoɔ 

 

 



13. Kukuo a okunafoɔ kɔbɔ no kurotia no 

kyerɛ sɛ  

A. ɔne ne kunu adi ntetemu           

B. ɔmpɛ kukuo no 

C. ne boa fu          

D. ɔnnidi bio 

14. Ansa na wɔbɛgoro abaayewa bi bra no, 

wɔkɔbɔ hwan amanneɛ? 

A. Abusuapanin         

B. Ɔhenemmaa 

C. Ɔhene                    

D. Nananom 

15. Sɛ wɔgoro abaayewa bi kyiribra a, … 

A. ɛhyɛ abusua no animuonyam 

B. ɛma ɔbaa no nya dwetire 

C. ɛgu awofoɔ no anima se 

D. ɛma ɔbaa no nya kunu pa 

16. Yeinom baako nka ɔhemaa adwuma ho.  

A. Ɔsiesie nsɛm              

B. Ɔtu ɔhene fo 

C. Ɔtumi pa ɔhene         

D. Ɔnoa ɔhene aduane 

17. Nnipakuo yi mu baako nni  dwuma wɔ 

Akanfoɔ asɛnnie mu. 

A. Adansefoɔ            

B. Lɔyafoɔ 

C. Agyinatufo          

D. Badwafoɔ 

18. Sɛ Akanfoɔ retu agyina wɔ asennie mu a, 

na ɛkyerɛ sɛn? 

A. Wɔrekɔbisa aberewa        

B. Wɔrekɔdidi aba  

C. Wɔatu asɛm no ahyɛ da     

D. Wɔregye wɔn ahome 

19. Hwan na ɔhwɛ ɔhene fotoɔ so? 

A. Ankɔbeahene          

B. Gyaasehene 

C. Sannaahene             

D. Kurontihene 

20. Hwan na ɔyan ɔhene atumpan? 

A. Ɛsɛn              

B. Ɔkyerɛma        

C. Abrafoɔ         

D. Mmɛnsonfoɔ 

21. Aboa bɛn na Kumawufoɔ de di Papa 

afahyɛ? 

A. Ɔsono     

B. Ɔtwe    

C. Nantwie   

D. Wansane 

22. Nam dodoɔ ………… nkwan. 

A. nsɛe        

B. sɛe        

C. resɛe         

D. bɛsɛe 

23. Ɔdehyeɛ anko a ………… 

A. ɛmfa obiara ho          

B. mpanin dwane 

C. akoa dwane                

D. mpanin bisa no 

24. ………… su agyenkuku su a ne to pae. 

A. Apatuprɛ   

B. Aserewa   

C. Aburuburo  

D. Akyem 

25. Agya adeɛ bi wɔ hɔ ɔrebɛwu a gye sɛ 

ɔkra ne maame. Ɛyɛ ……….. 

A. kanea        

B. ɛgya     

C. bokyea   

D. mankese  

26. Agya adeɛ bi wɔ hɔ ɛnni ani nso ɛtumi 

wura tokuro biara mu. Ɛyɛ deɛn? 

A. Ɔwɔ         

B. Okusie         

C. Nsuo    

D. Paneɛ 



27. Nsaguo mu no yɛhyira yɛn ………… 

A. adɔfo            

B. nsamanfoɔ 

C. atamfo         

D. akɔmfoɔ 

28. Nsaguo mu no yɛtaa srɛ nneɛma a ɛdidi 

soɔ yi gye sɛ ………… 

A. siadeɛ   

B. nhyira  

C. nnome  

D. onyinkyerɛ 

29. Apoɔ yɛ fa a wɔhyɛ no wɔ Takyiman ne  

A. Dɔmaa     

B. Wankyi    

C. Kintampo  

D. Sunyane 

30. ………… yɛ afahyɛ a wɔde huro kɔm. 

A. Aboakyere          

B. Ohum 

C. Adɛɛ Kɛse          

D. Akwanbo 

31. Abɔfra a wɔatwa ne tiri mpɛsɛmpɛsɛ yɛ  

A. ɔbosomma           

B. aboatia ba 

C. ɔkɔmfo ba        

D. ɔdehyeɛ 

32. Sɛ ɔkanni bi ani gye a ɔfira ntoma 

………… 

A. fitaa  

B. tuntum    

C. kɔkɔɔ       

D. kuntunkuni 

33. Sɛ ɔbɔfoɔ kɔ wuram a deɛ ɔyɛ de hyɛ 

ɔkwan nso ne sɛ ……….. 

A. ɔpae kwan so 

B. ɔtwitwa nnunsin a ɛwɔ kwan so 

C. ɔhyɛ ɔkwan so nwura 

 

 

D. ɔbotabota nnua ho 

34. Akyekyedeɛ wɔ anansesɛm mu gyina hɔ 

ma  

A. aniteɛ   

B. ntɔkwa  

C. asomdwoeɛ   

D. manso 

35. Yɛfrɛ bosome dubaako sɛ ………… 

A. Obubuo       

B. Ɛbɔ   

C. Ɔpɛpɔn    

D. Oforisuo 

36. Hwehwɛ deɛ ɛda nso wɔ saa nsɛm yi mu. 

A. Ɔgyefoɔ         

B. Ofori  

C. Ɔpɛnima           

D. Ɔpɛpɔn 

37. Firi berɛ a obi bɛwu kɔpem berɛ a 

wɔbɛsie no yɛ  

A. ayipa                

B. ayiseɛ 

C. ahosiesie         

D. dɔteyie 

38. Amanneɛ a wɔyɛ ma obi a ne kunu anaa 

ne yere awu yɛ ………… 

A. ayeforohyia           

B. kuna       

C. awaregyeeɛ           

D. awareguo 

39. ………… yɛ nkra a ɛtwa toɔ ma awufoɔ 

ne ateasefoɔ. 

A. Awaregyeeɛ           

B. Ayeforohyia 

C. Ayiyɔ                     

D. Awareguo 

 



 

40. Ɔbarima wu a deɛ ɔdi adeɛ fa no 

 

A. sekan     

B. akonnwa   

C. agyapadeɛ   

D. tuo 

 

 


